Տ Ե Ղ Ե Կ Ա Ն Ք
«Էլեկտրոնային հաղորդակցության մասին» Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքի նախագծի վերաբերյալ
 առաջարկությունների և առարկությունների մասին
	հհ
	Առաջարկության, առարկության հեղինակը
	Առաջարկության, առարկության բովանդակությունը
	Եզրակացություն

	1.
	ՀՀ բնապահպանության նախարարություն
07.12.2017թ.
1/05.3/13055-17
	Դիտողություններ և

առաջարկություններ չունի: 
1. «Էլեկտրոնային հաղորդակցության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի (այսուհետ` Օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:

3. Օրենքի նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Օրենքի կիրարկման արդյունքում բնապահպանության բնագավառում կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 


	

	2.
	ՀՀ առողջապահության նախարարություն
16.11.2017թ.
թիվ ԼԱ/11.1/15035-17
	Դիտողություններ և 
առաջարկություններ չունի: 
Էլեկտրոնային հաղորդակցության մասին» Հայաստանի Հանրապետության օրենքում լրացում կատարելու մասի» ՀՀ օրենքի նախագծի ընդունումն առողջապահության բնագավառի վրա ազդեցություն չի ունենա:
	

	3.
	ՀՀ ֆինանսների նախարարություն

08.12.2017թ.

01/9-4/22756-17

	Դիտողություններ և 

առաջարկություններ չունի:
«Էլեկտրոնային հաղորդակցության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի ընդունման ազդեցությունը ՀՀ պետական բյուջեի ծախսերի և եկամուտների, ինչպես նաև ՀՀ համայնքների բյուջեների եկամուտների ու ծախսերի վրա կլինի չեզոք: 
	

	4.
	ՀՀ աշխատանքի և սոցիալական հարցերի նախարարություն
11.12.2017թ.

թիվ ԱԱ/ՀՄ-2-2/12895-17
	Դիտողություններ և
 առաջարկություններ չունի:
«Էլեկտրոնային հաղորդակցության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի (այսուհետ` նախագիծ) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ կառավարության 2010 թվականի հունվարի 14-ի թիվ 18-Ն որոշման համաձայն:

Նախագծի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության  ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

         
Նախագիծը`

     
ա)
ռազմավարական կարգավորման ազդեցության տեսանկյունից ունի չեզոք ազդեցություն.

     
բ)
շահառուների վրա կարգավորման ազդեցության տեսանկյունից ունի չեզոք ազդեցություն:


	

	5.
	ՀՀ տնտեսական զարգացման և ներդրումների նախարարություն

15.12.2017թ.
01/12374-14
	1.Նախագծի 1-ին Հոդվածում առաջարկում ենք «2-րդ կետը լրացնել նոր 4-րդ ենթակետով` «Օպերատորը կամ» բառերը փոխարինել «2-րդ մասը լրացնել նոր 4-րդ կետով հետևյալ բովանդակությամբ. «4) Օպերատորը կամ» բառերով: 

2.Առաջարկում ենք Նախագծում նախատեսել ուժի մեջ մտնելու մասին դրույթ:
Նախագծի` մրցակցության բնագավառում կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծով առաջարկվում է սահմանել նոր դրույթ, որով դեպի արտակարգ պատահարների արագ արձագանքման ծառայության 112 (911) համարին կատարվող կանչերի դեպքում, օպերատորը կամ ծառայություններ մատուցողն իրավասու է բացահայտել իր հաճախորդի տեղորոշման, ինչպես նաև անհատական տվյալների վերաբերյալ տեղեկությունները: 

Նախագծով կարգավորվող շրջանակները չեն առնչվում որևէ առանձին ապրանքային շուկայի հետ, ուստի և Նախագծի ընդունմամբ որևէ առանձին ապրանքային շուկայում մրցակցային միջավայրի վրա ազդեցությունը բացակայում է: 

Հիմք ընդունելով նախնական փուլի արդյունքները` արձանագրվել է Նախագծի ընդունմամբ մրցակցային միջավայրի վրա զգալի ազդեցություն չհայտնաբերվելու եզրակացություն:
Նախագծի գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծով առաջարկվում է սահմանել նոր դրույթ, որով դեպի արտակարգ պատահարների արագ արձագանքման ծառայության 112 (911) համարին կատարվող կանչերի դեպքում, օպերատորը կամ ծառայություններ մատուցողն իրավասու է բացահայտել իր հաճախորդի տեղորոշման, ինչպես նաև անհատական տվյալների վերաբերյալ տեղեկությունները: 

Հաշվի առնելով վերոգրյալը` Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է չեզոք ազդեցություն: 
	

	6.
	ՀՀ արտակարգ իրավիճակների նախարարություն
07.12.2017թ.

1/06.2/14039-17
	Դիտողություններ և 

առաջարկություններ չունի:

	

	7.
	ՀՀ կառավարությանն առընթեր ոստիկանություն
11.12.2017թ.

01.6/5638-17
	Հաշվի առնելով այն հանգամանքը, որ ՀՀ ոստիկանության 102 հեռախոսահամարին կատարվող զանգերի դեպքում հաճախ ահազանգողն օբյեկտիվ կամ սուբյեկտիվ պատճառներով չի կարողանում ճշգրիտ կամ մոտավորապես տրամադրել դեպքի վայրի հասցեն, ուստի առաջարկվում է նախագծի առաջաին հոդվածը շարադրել հետևյալ խմբագրությամբ`

  «Հոդված 1. «Էլեկտրոնային հաղորդակցության մասին» Հայաստանի Հանրապետության 2005թ. հուլիսի 8-ի ՀՕ-176 օրենքի (այսուհետ` Օրենք) 49-րդ հոդվածի 2-րդ կետը լրացնել նոր` 4-րդ ենթակետով` «4) դեպի արտակարգ պատահարների արագ արձագանքման ծառայության 112 (911) և ՀՀ ոստիկանության 102 համարներին կատարվող կանչերի դեպքում` տեղորոշման համակարգի տեխնիկական նախագիծը և օգտագործման պայմանները համաձայնեցնելով իրավասու մարմնի հետ:»:
Առաջարկվում է նաև նախագծով փոփոխություն կատարել «Էլեկտրոնային հաղորդակցության մասին» ՀՀ օրենքի 49-րդ հոդվածի 1-ին մասում` «և տեխնիկական պայմանների» բառերը փոխարինելով «, տեխնիկական պայմանների և հաճախորդի անձնական տվյալների բառերով»:
	Ընդունվել է, կատարվել համապատասխան փոփոխություն

	8.
	ՀՀ պաշտպանության նախարարություն
16.12.2017թ.

ՊՆ/510-1850
	Դիտողություններ և
 առաջարկություններ չունի:
	

	9.
	ՀՀ կառավարության առընթեր ազգային անվտանգություն

11.12.2017թ. 

11/1009
	Դիտողություններ և
 առաջարկություններ չունի:
	

	10.
	ՀՀ հանրային ծառայությունները կարգավորող հանձնաժողով

08.12.2017

ՌՆ/2.2-23/947-171
	

ՀՀ հանրային ծառայությունները կարգավորող հանձնաժողովը քննարկել է ՀՀ տրանսպորտի, կապի և տեղեկատվական տեխնոլոգիաների նախարարության ներկայացրած՝ «Էլեկտրոնային հաղորդակցության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը, ինչի արդյունքում առաջարկվում է նշված նախագիծը շարադրել նոր խմբագրությամբ (օրենքի նախագիծը կցվում է)։ 
Հոդված 1.  «Էլեկտրոնային հաղորդակցության մասին» Հայաստանի Հանրապետության 2005 թվականի հուլիսի 8-ի ՀՕ-176 օրենքի (այսուհետ` Օրենք) 49-րդ հոդվածը լրացնել 2.2 ենթակետով` հետևյալ խմբագրությամբ.

«2.2 Օպերատորը կամ ծառայություններ մատուցողն իրավասու է Կարգավորողի կողմից սահմանված կարգով բացահայտել իր հաճախորդի կողմից օգտագործվող ծառայության վայրի վերաբերյալ տեղեկությունները (հաճախորդի տեղորոշում) և հաճախորդի անձնական տվյալները՝ դեպի արտակարգ պատահարների արագարձագանքման ծառայության 112 (911) համարին կատարվող կանչերի դեպքում։ Կարգավորողը հաստատում է սույն կետով նախատեսված կարգը, այդ թվում՝ տեղորոշման համակարգի գործարկման պայմաններն ու համակարգի տեխնիկական նախագծի համաձայնեցմանը ներկայացվող պահանջները՝ նախապես համաձայնեցնելով իրավասու մարմնի հետ։»:

Հոդված 2. Օրենքի 49-րդ հոդվածի 3-րդ մասի «և 2.1-ին» բառերը փոխարինել «, 2.1 և 2.2 մասերի» բառերով:
Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։ 
	Ընդունվել է: Կատարվել համապատասխան փոփոխություն

	11.
	ՀՀ արդարադատության նախարարություն

28.12.2017թ.

01/23604
	««Էլեկտրոնային հաղորդակցության մասին» Հայաստանի Հանրապետության օրենքում լրացում և փոփոխություն կատարելու մասին» Հայաստանի Հանրապետության օրենքի նախագծի (այսուհետ` Նախագիծ) 1-ին հոդվածում «լրացնել 2.2 ենթակետով` հետևյալ խմբագրությամբ» բառերն անհրաժեշտ է փոխարինել «լրացնել հետևյալ բովանդակությամբ նոր 2.2 մասով»` նկատի ունենալով ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 279-րդ կետի և «Իրավական ակտերի մասին» ՀՀ օրենքի 41-րդ հոդվածի պահանջները: 

	Ընդունվել է, կատարվել համապատասխան փոփոխություն

	12.
	ՀՀ արդարադատության նախարարություն
11.01.2018թ.

02/14/323-18

	«Էլեկտրոնային հաղորդակցության մասին» Հայաստանի Հանրապետության օրենքում լրացում և փոփոխություններ կատարելու մասին» Հայաստանի Հանրապետության օրենքի լրամշակված նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի  պարունակում:

	


